
Shri Brahmanyatirtha Pancharatnamalika Stotram

શ્રીબ્રહ્મણ્યતીર્થપઞ્ચરત્નમાલિકાસ્તોત્રમ્

વન્દે બ્રહ્મણ્યતીર્થં શુભતમચરિતં સેવિતશ્રીસમેતમ્
શાન્તં દાન્તં મહાન્તં ગુરુગુણભરિતં યોગિસઙ્ઘૈરુપેતમ્  ।

કામક્રોધાદ્યતીતં કુમતિભિરજિતં કલ્મષામ્ભોધિપોતમ્
ધીરં ભૂદેવગીતં શુભજનમહિતં ધન્યમાનં વિનીતમ્॥ ૧॥

માદ્યન્માયિગજેન્દ્રપઞ્ચવદનઃ પ્રખ્યાતકીર્તિર્મહાન્ 
શ્રીમદ્વિટ્ઠલપાદપદ્મમધુપઃ સર્વેષ્ટચિન્તામણિઃ ।

નિર્વ્યાજોરુદયાકટાક્ષલસિતો જ્ઞાનાદિભાગ્યોજ્વલઃ
શ્રીબ્રહ્મણ્યયતીન્દ્ર મસ્તકમણિઃ પાયાદપાયાત્સ મામ્॥ ૨॥

ભિભ્રત્કાષાયચેલં વિલસિતતુલસીપઙ્કજાક્ષાદિમાલમ્
ધૂતાજ્ઞાનાઘજાલં મૃદુવચનકલં ચારુસૌન્દર્યશીલમ્ ।

આર્તત્રાણૈકલોલં પ્રણતમુનિકુલં વૈષ્ણવાગ્ર્યાનુકૂલમ્
બ્રહ્મણ્યાર્યં દયાલું સ્મિતમુખકમલં તં ભજેલમ્॥ ૩॥

યદ્વૃન્દાવનદર્શનેન  નિતરાં પાપાનિ યાન્તિ ક્ષયમ્
યદ્વૃન્દાવનમૃત્તિકા  સુવિધૃતા તાપત્ર યધ્વંસિની ।

યદ્વૃન્દાવનસેવયા  ભુવિ જનઃ પ્રાપ્નોતિ વિદ્યાં સુખમ્
સર્વારિષ્ટનિવૃત્તયેસ્તુ સ ચ મે બ્રહ્મણ્યતીર્થો ગુરુઃ॥ ૪॥

કુષ્ઠશ્વેતોરુગુલ્મ ક્ષયકઠિણતરવ્યાધિવૈદ્યાધિનાથો
ભૂતપ્રેતગ્રહોચ્ચાટનકુશલમહામન્ત્ર મૂર્તિર્મુનીન્દ્રઃ   ।

સર્વાભીષ્ટપ્રદાતા સરસસુહૃદયઃપુણ્યચારિત્રનામા
ભૂયાદ્બ્રહ્મણ્યતીર્થો ગુરુકુલતિલકો ભૂયસે શ્રેયસે મે॥ ૫॥

ઇતિ શ્રીમદ્વ્યાસરાજવિરચિતં
શ્રીબ્રહ્મણ્યતીર્થ પઞ્ચરત્નમાલિકાસ્તોત્રં સમ્પૂર્ણમ્ ।

